
KIRISH

Magistrlik disscrtatsiya mavzusining asoslanishi va uning dolzarbligi.

Mustaqillikning so'nggi yillarida mamlakatimizda ijtimoiy-iqtisodiy soha va 

tarmoqlarda amalga oshirilayotgan keng ko'lamli islohotlar jarayonida to'g'ridan- 

to'g'ri xorijiy investitsiyalarni jalb qilishni kengaytirishni qo'llab-quvvatlashga va 

investitsiyalarni jalb qilish uchun yanada qulay shart-sharoitlar yaratishga alohida 

e’tibor qaratilmoqda. Mamlakatimiz iqtisodiyotiga investitsiyalarni, xususan, 

to 'g 'ridan-to 'g 'ri investitsiyalarni jalb qilish orqali iqtisodiyotning real sektorini 

rivojlantirish, albatta xalqning turmush darajasini yaxshilash, aholining real 

daromadlarini oshirish va aholi bandligini ta’minlash bugungi kunning ustuvor 

vazifalaridan biri hisoblanadi.1

Shuning uchun ham, mamlakatimizda to'g'ridan-to'g'ri xorijiy

investitsiyalarni jalb qilishni kengaytirishni qo'llab-quvvatlash va investitsiyalarni 

jalb qilish uchun yanada qulay shart-sharoitlar yaratishni tez sur’atlarda 

rivojlantirish iqtisodiyotning real sektorini rivojlantirish, ishlab chiqarishni 

mahalliylashtirish dasturlarini amalga oshirish va iqtisodiyotga zamonaviy 

texnologiyalarni joriy etish asosida mahsulot sifatini oshirishga, pirovardida 

mamlakatning eksport salohiyatini oshirish masalalari bilan uzviy bog'liqdir.

Iqtisodiyotda ishlab chiqarishni moliyalashitirish manbalarini kengaytirish va 

unda xorijiy investitsiyalarni, xususan to'g'ridan-to'g'ri xorijiy investitsiyalarni faol 

o'zlashtirish alohida ahamiyat kasb etadi.

Clumki to 'g 'ridan-to 'g 'ri xorijiy investitsiyalar ishlab chiqarishga zamonaviy 

texnologiyalarni jalb qilish bilan birga, qo'shimcha moliyalashtirish manbasini 

topish imkonini beradi.

Shuning uchun ham, Respublikamiz Prezidentining 2019 yil 17 yanvardagi 

PF-5635 sonli Farmoni bilan tasdiqlangan “2017-2021” yillarda O'zbekiston 

Respublikasini rivojlantirishning beshta ustuvor yo'nalishi bo'yicha Harakatlar

1 O'zbekiston Respublikasi Prezidentining ''O'zbekiston Respublikasini yanada rivojlantirish bo'yicha 
harakatlar strategiyasi lo 'g 'risid a» gi N>14—1047 sonli Farmoni. //Halq so 'zi. 201 7 \H fi fevral


